
БЕР ТАУДА УН ЧИШМƏ 
 
ƏГЪЗАМ   ФƏТТАХ   музыкасы 
СИБГАТ   ХƏКИМ   сүзлəре 
 
Бер тауда ун чишмə, 
Унысы ун төстə; 
Югыйсə бер үк тау. 
Югыйсə бер үк җир. 
Юлы бер... 
 
Бер тауда ун чишмə, 
Тынмыйлар бер кич тə, . 
Чəчəкле җəй əле,  
Атлы һəм җəяүле 
Юлыгыр... 
 
Бер тауда ун чишмə,  
Унысы ун төстə;  
Берсе тиз болгана,  
Берсе тиз моңлана. 
Ком — ташта...  
 
Бер тауда ун чишмə,  
Юлларын син кисмə;  
Агышы ун төрле,  
Тавышы ун төрле, 
Моң  башка..  
 
Бер тауда ун чишмə,  
Ун яшь кыз — ун төштə,  
Сөйлəшеп  туймыйлар.  
Туй, дилəр, туй, дилəр, 
Чибəрлəр... 
 
Бер тауда ун чишмə,  
Сереңне син чишмə, 
Сереңне чибəрлəр 
Дөньяга сибəрлəр, 

Сибəрлəр... 


